
64. మూఁడు కలవాఁడు పుణ్యవిశేషము గలవాఁడు 




ధనవిద్యా సౌజన్యము 

లనుత్రితము గల్గుటరిది యవియన్నియు నె 

వ్వనియెడఁ జూడంబడు నా 

ఘనుపుణ్యవిశేష మఖిల గణ్యంబనఘా!!





65. శ్రీ మైసూరు రాజదంపతుల చిత్రపటము




శ్రీరమతోడవిష్ణుఁడు శచీసతితో నమరేశ్వరుండు భా 

షారుచిరాంగితో నజుఁడు శైలజతో శశిమౌళి యా రతీ 

సారసనేత్రతో స్మరుఁడెసంగిన భంగిని రాజ్ఞితో మహీ

శూరమహీశ్వరుండమరశోభిలుచిత్రపటంబుఁ గాంచితే!





66. సమస్య: కుట్టకయున్న వృశ్చికముఁ గుమ్మరపుర్వని యెంతురేకదా!




కట్టిఁడి సూర్యనందనుఁడు కార్యమెఱుంగక దుష్టబుద్దియై 

చుట్టలు మిత్రులున్ సతులు సూరెలఁగొల్వ సుఖాననున్న వాఁ 

డట్టె యిఁకేల తామసిల నాతని త్రుళ్ళడగింపు లక్ష్మణా!

కుట్టకయున్న వృశ్చికముఁ గుమ్మరి పుర్వని యెంతురేకదా!





67. పద్మవ్యూహ నాటక కర్తలగు కాళ్ళకూరి నారాయణరావుగారిని మీరెఱుఁగుదురా?




నీతినిధానమై నెగడంగఁజిత్రాభ్యు

           దయరూపకము సుధాధారఁజేసె 

అలవిరూపాక్ష పీఠాధీశుఁడగు జగ

           ద్గురుచే మహాకవి బిరుదమందె

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

